
"Reci robovima Mojim da govore
samo lijepe rijeci (...)"
Kur'an casni, Al-Isra, 53

SazZetak

Recentni  neuroznanstveni tokovi inicirali su pojavu
savremenih koncepcija poucavanja, kao $to su: nesvjesno ucenje,
sugestopedija i neurolingvisticko programiranje. Zajednicko
obiljezje navedenih koncepcija jeste uvazavanje fizioloskih
zakonitosti  ljudskog mozga, §to ponajprije podrazumijeva
emocionalnu prilagodenost nastave, koja omogucuje poticajnu
sredinu za poducavanje / ucenje. Ovaj rad razmatra kauzalni hod
od kvalitetne nastavne komunikacije preko  stimulativnog
emocionalnog ozracja do odgojno-obrazovnog uspjeha. Takoder,
autor traga za prisustvom istovjetnog kauzaliteta u misiji
Muhammeda, s. a. v. s., pokuSavajuci utvrditi korespondira li
njegova praksa pomenutim znanstvenopedagoskim tokovima. U
takvoj viero-naucnoj paradigmi on vidi put ka ostvarenju islamske
vjeronauke kao autenticnog i efikasnog odgojno-obrazovnog
procesa. Stavovi aktera emocionalne klime pozicionirani su na
mjesto pokazatelja njenog karaktera i kvalitete. Izneseni stavovi
sudionika i kur'anski portret poslanstva podupiru stajaliste prema
kojem je Muhammed, s.a.v.s., vjerodostojan primjer i sugestibilan
uzor efikasne implementacije prethodno pomenutog modela
poducavanja / ucenja. Pedagoska praksa Muhammeda, s. a. v. s.,
je adekvatna potvrda teorijskih konstrukcija i empirijskih
istraZivanja unutar savremene pedagogije.

' Profesor islamske vjeronauke, Islamski pedagoski fakultet Univerziteta u
Zenici, muamer_n(@yahoo.com

Kljuéne rijeci: nastavna komunikacija, pozitivna emocionalna
klima, stavovi, odgojno-obrazovni uspjeh, misija Muhammeda,
s.a.vV.s.

Uvod

Nastava islamske vjeronauke zahtijeva da nastavnik uskladi
sadrzaje 1 metodiku vjeronauke sa dostignuéima savremene
pedagoske znanosti. Uspostavljanje funkcionalne veze izmedu
zahtjeva savremene pedagoSke znanosti i uputa unutar temeljnih
islamskih izvora uvjet je za ostvarenje autenti¢nosti i istodobno
efikasnosti islamske vjeronauke u odgojno-obrazovnom procesu.
Upravo radi ovoga pokusavamo komunikacijsko-emocionalni
aspekt misije Muhammeda, s. a. v. s., sagledati u svjetlu najnovijih
istrazivanja o uticaju emocija na uspjeh ishoda nastavnog procesa.
[zuzetno je vazno identificirati paralele izmedu recentnih nacela u
organizaciji i provedbi ove nastave i pedagoskih principa i prakse
Muhammeda, s. a. v. s. S obzirom da se komunikacija, kao vid
interakcije, viSeslojno manifestira, mi ¢emo se osvrnuti iskljucivo
na pozitivne verbalne aspekte te propitivati njen utjecaj na
etabliranje adekvatnog emocionalnog ozracja u nastavi. Isto tako,
opisat ¢emo dozivljaj i posljedice komunikacijsko-emocionalnog
ambijenta u misiji Poslanika, s. a. v. s., uzevsi u obzir ovovremena
znanstvenopedagoska nacela i1 stavove svjedoka poslanstva. Takav
pristup biva razlogom S$to se u radu, u principu, koristi metoda
analize sadrzaja, odnosno komparativna analiza na temelju
teorijskog pregleda relevantne literature. Da bismo prepoznali vezu
izmedu savremenih pedagoskih principa, uzimat ¢emo u obzir
misljenja i djela referentnih znanstvenika, kao i deskripciju prakse
Muhammeda, s. a. v. s., poduprtu kur'ansko-hadiskim tekstovima.
Pri tome treba imati na umu da sve ono $to je Poslanik, s. a. v. s,
rekao za sebe ili kao uputu u formi savjeta nalozio drugima, isto je i
sam sproveo u praksu, i da je njegova misija, kako to brojni hadisi
naznacavaju, odgoj i obrazovanje, dakle uciteljovanje.

Emocionalna podloga efikasne nastave

Recentni istrazivacki tokovi u medicini indiciraju kljuéne
tacke za organizaciju efikasne nastave. Naime, skorasnja otkri¢a na
polju fiziologije ljudskog mozga pokazuju da stres moze smanjiti
inteligenciju osobe. "Sto jatu anksioznost oseéamo to je
oslabljenija kognitivna efikasnost mozga. U ovoj zoni bede uma,

svaka ometajuca misao odvlaci nam paznju i umanjuje kognitivne
resurse. Snazna anksioznost smanjuje raspoloZiv prostor nase
paznje, Sto podriva ne samo sposobnost za stvaranje svezih ideja
nego i za usvajanje novih podataka. Stanje blisko panici neprijatelj
je ucenja i1 kreativnosti." (Goleman, 2007:264) Ucenje, dakle, nije
isklju¢ivo zasnovano na kogniciji. Prethodni citat ukazuje na
presudan utjecaj emocionalnog na kognitivno. "Kronican stres
otklanja sposobnost razmisljanja. Sto je vise stresa, to se u¢enici
visSe ukocCe 1 postizu slabije rezultate. Drugim rijeCima, opusteni
Ziv€ani sustav najbolji je za ucenje." (Jensen, 2003:187) Prema
tome, emocionalna neprilagodenost odgojno-obrazovnog procesa
ucenike inhibira u nastojanju da uspje$no prihvate ponudene
informacije. Nepovoljna emocionalna klima ne samo da opstruira
proces potkrjepljenja prirodne djetetove znatizelje na nivou
usvajanja podataka nego ometa i sloZenije procese, kao S$to su
analiza ili sinteza, tj. logicko misljenje. "Emocije su klju¢ni dio
procesa logi¢kog misljenja i rezoniranja. Kad su emocije ukljucene,
mozak donosi bolje odluke. Dizajn mozga je takav da on bioloski
preferira integriranje emocija u misljenje." (Jensen, 2003:191) Iz
citiranog da se razumjeti kako negativne emocije kod covjeka
nepovoljno djeluju na prijem podataka, njihovu obradu i odasiljanje
informacijskih konstrukcija. Mubejjid (2008) na veoma ubjedljiv i
plastican nadin izlaze katastrofalne posljedice negativne
emocionalne klime po kogniciju odredene osobe. Naime, stres
inicira takvo mentalno stanje pri kojem amigdala, kao emocionalni
centar mozga, preuzima kontrolu nad ponasanjem cak i dok je
korteks jo§ uvijek u fazi odabira adekvatne reakcije. Tada na$
emocionalni mozak vrednuje §to je ispravno, a Sta pogresno. Kao
rezultat opisanog ogromna je vjerovatnoca da se kod takve osobe
jave automatizirane, povrsne, netacne ili destruktivne akcije. Ovi
neuroznanstveni nalazi nisu ostali neprimijeéeni od strane
savremenih pedagoga. Na temelju fizioloskih zakonitosti ljudskog
mozga razvile su se najnovije koncepcije poducavanja / ucenja’.
Jensen (2003) i Terhart (2001) iznose izmedu ostalih i sljedece:
nesvjesno ucenje, sugestopediju i neurolingvisticko programiranje
(NLP). Zajednicko obiljezje navedenih koncepcija ucenja jeste
uvazavanje fizioloskih principa ljudskog mozga, Sto, u prvom redu,
podrazumijeva prisustvo emocionalne opustenosti u nastavi koja
omogucuje poticajnu sredinu za rad i ucenje. U takvom stanju

* O nerazdruzivosti ovog sintagmatskog okvira vidjeti vide u Slatina (2005).

ucenika njegovi nutarnji porivi motiviraju i1 prilagodavaju za
samopouzdanje i uspje$no savladavanje sadrzaja. "Od emocionalne
klime u razredu zavisi emocionalna sigurnost ucenika, njegovo
zadovoljstvo 1 mentalno zdravlje, a samim tim i rezultati njegovog
postignu¢a u Skoli." (Mandi¢ 1 Gajanovi¢, 1991:301) Nas, pak,
ovom prilikom interesira koja su to obiljezja nastavne
komunikacije koja utjecu na formiranje poticajne emocionalne
klime u razredu. To stoga Sto Brajsa (1993) upozorava da se
odredena komunikacijska klima moze usporediti sa emocionalnim
silovanjem koje uzrokuje emocionalno povlacenje i zatvaranje
ucenika u sebe Sto rezultira Skolskim neuspjehom. Izbjegavanje
neproduktivne / kontraproduktivne nastavne komunikacije
imperativ je svakog autenticnog odgojnog poduhvata.

Karakteristike pozitivne nastavne komunikacije

Pod karakteristikama nastavne komunikacije
podrazumijevamo sve ono S§to, iz tog ugla posmatrano, obiljezava
nastavni poces poticuci bilo pozitivne ili negativne interpersonalne
odnose. Gibb (prema Brajsa, 1993), s obzirom na emocionalne
efekte i, posljedi¢no, uspjesnost u savladavanju nastavnih sadrzaja,
razlikuje dvije komunikacijske klime, defanzivno-prijetecu i
podrzavajuée-otvoreno-saradnicku. Naravno, cilj je apostrofirati
mehanizme koji utjeCu na formiranje stimulativnog razrednog
ugodaja. U tom smislu, potrebno je distancirati se od karakteristika
defanzivno-prijeteCe klime, a podrzati primjenu komponenata
podrzavajuée-otvoreno-saradnickog ambijenta. Vodeéi se time
komparacijski ¢emo sagledati odgovaraju¢e znanstvenopedagoske
stavove 1 odredene hadise koji tretiraju interakcijsko-
komunikacijske karakteristike Muhammeda, s. a. v. s.

ZastraSivanje naspram blagosti i prijaznosti

Strah moze dovesti do emocionalnog povlacenja, a u
ekstremnim okolnostima i do emocionalnog $oka i onemoguciti
normalan psihicki razvoj ucenika. Takoder, strah "proizvodi
suprotne efekte, tako S§to ucenici, najcesée, na takve postupke
nastavnika upravo rade ono §to im se zabranjuje". (Osmié, 2001:84)
Vjeroucitelj treba da slijedi primjer Muhammeda, s. a. v. s., ¢iji
zivot nije bio nalik zivotu oholih i silnih. "Jednom ga je sreo neki
covjek, pa se poCeo tresti iz strahopoStovanja, na Sta mu je
Poslanik, s. a. v. s., rekao: 'Smiri se. Ja nisam kralj. Ja sam samo

sin Zene iz plemena Kurej$ koja je jela na suncu suSeno meso u
Meki."" (Karadavi, 2001:41) Rije¢ima Ja sam samo sin Zene iz
plemena Kurejs koja je jela na suncu suseno meso u Meki
Muhammed, s. a. v. s., sugerira doti¢noj osobi da je ljudsko bice
kao i on, i da nema potrebe za strahom. Slicne upute Poslanik, s. a.
v. s., dao je i svojim sljedbenicima kada je rekao: "Olaksavajte, a
ne otezavajte, razveseljujte, a ne plasite." (Karadavi, 2005:151)
Grubost i netakti¢nost u razgovoru moze nekoga itekako raniti.
"Prijetnja je komunikacijsko 'ubojstvo'." (Brajsa, 1993:90) Prijetnja,
bilo otvorena ili latentna, oblik je grubosti i bahatosti, $to je
obrnuto proporcionalno blagosti. Muhammed, s. a. v. s., je bio
olicenje blagosti u svakom pogledu. Njegovo djelovanje nije bilo
odvojeno od njegovih uputa u tom pogledu: "(...) sa svakim lijepo
razgovarajte" (Arif, 2000:44), "DuZnost ti je da blago postupas (...)"
(Arif, 2000:157), "Zaista Allah voli blagost u svakom poslu" (Arif,
2000:66) 1 "Pravi vjernik je onaj ko je prijazan i drustven i s kim se
moze biti prijazno i drustveno (...)" (Arif, 2000:232)

Allah, dz. ., nam navodi divan primjer blagosti kada instruira
Musaa, a.s., kako da se obrati faraonu, jednom od najvecih silnika u
historiji covjecanstva. "Idite faraonu, on se, doista, osilio, pa mu
blagim rije¢ima govorite, ne bi li razmislio ili se pobojao!" (Kur'an,
20:43-44)* Cilj obracanja faraonu bio je promjena njegovog stava,
dakle, preodgoj. Ako je blagost preporucena prema silniku, kako je
tek, onda, trebamo iskazivati prema ucenicima.

Osudivanje, kritiziranje i sramodenje

Osuda, kritizerski nastup 1 blamiranje ucCenika generiraju
zastoj u komunikaciji. Ovakve poruke, takoder, kod ucenika
izazivaju osjecaj manje vrijednosti. Negativizam u pedagoskom
djelovanju ~ nastavnika ~ moZe dovesti do ucenicke
samodestruktivnosti.  (Osmi¢, 2001)  Sagledavaju¢i  ovu
karakteristiku nastavne komunikacije kroz praksu Muhammeda, s.
a. v. s., nailazimo na veliCanstven dogadaj iz njegovog Zzivota.
Naime, Muavija ibn el-Hakem navodi da je klanjajuéi za
Poslanikom, s. a. v. s., jedanput neki covjek kihnuo na Sta mu je on
uzvratio: "Jerhamukellah." Ukazujué¢i Muaviji na zabranu govora u
namazu, prisutni ashabi su se poceli udarati po svojim stegnima.
Ipak, "kada je Poslanik, s. a. v. s., zavrS§io s namazom niti me je

> U tekstu se koristi ovakav nacin citiranja Kur'ana ¢asnog pri emu je prvi broj
(20) broj sure, a drugi broj (43—44) broj ajeta.

ruzno pogledao, niti me je prekorio, niti me je udario, nego je
rekao: 'Nije dozvoljeno govoriti u namazu. Namaz je tesbih, tekbir
1 Kur'an."' (Karadavi, 2005:160) U ovom hadisu uocavamo da je
Muhammed, s. a. v. s., izbjegao prozivanje doti¢nog, $to je osnova
za osudu 1 sramocenje, ve¢ se obratio cijeloj skupini. Nakon toga
Muavija je izjavio: "Tako mi Allaha, nikad prije ni poslije ovoga,
nisam sreo ucitelja sa ljepSim postupkom i ponaSanjem od
Poslanika, s. a. v. s." (Kurdi¢, 2008:105)
Sumnjicenje

Brajsa (1993) drzi da sumnji¢enje pospjesSuje komunikaciju
koja ranjava i ubija. Pri tome se Cesto dogada da ucenik postaje
Zrtva pogreSnog interpretiranja 1 analiziranja, tj. lazne optuzbe.
Vjeroucitelj bi se morao distancirati od takvog nacina
komuniciranja s u¢enicima. To posebno zbog eksplicitne kur'anske
zabrane doti¢nog postupka. "O, vjernici, klonite se mnogih
sumnjicenja, neka sumnji¢enja su, zaista, grijeh (...)" (Kur'an,
49:12) Poslanik, s. a. v. s., nam ukazuje na negativne posljedice
sumnjicenja: "Zaista, kada zapovjednik trazi sumnju u ljudima
pokvari ih." (Arif, 2000:69) Ovdje se rije¢ zapovjednik moze
odnositi 1 na nastavnika, s obzirom da je on upravitelj i lider,
odnosno razredni menadzer. Sumnja je zasnovana na
pretpostavkama, a pretpostavka oponira argumentaciji. Zato ne
pristajemo uz sintagmu osnovana sumnja jer sumnja podrazumijeva
nagadanje, a osnovano se temelji na prisustvu argumenta. Dakle,
ako neSto ima osnove, onda je logicno da izlazi iz kategorije
sumnje 1 zalazi u prostor kategorickog znanja. Na tom tragu,
indikativna je predaja: "Zaista meni nije zapovjedeno da istrazujem
ono $to je u srcima ljudskim niti §ta oni kriju u svojim grudima."
(Arif, 2000:84)

Ravnopravnost

Za uspostavljanje podrzavajuce-otvoreno-saradnicke klime u
nastavnom procesu izuzetno je vazno sa sagovornikom ophoditi se
ravnopravno. (Brajsa, 1993) Ovdje ne mislimo na hijerarhijsku
ravnopravnost, koja je po logici stvari nemogucéa, nego na
izbjegavanje komunikacijske neravnopravnosti, tj. neuvazavanja i
ignoriranja ucenickog misljenja. Ukoliko ucenici primijete da
ucitelj ne drzi do njihovog misljenja, vjerovatno ¢e izostati njihova
saradnja u buducénosti. Vjeroucitelj ¢e se sjetiti dogadaja iz zivota

Muhammeda, s. a. v. s., koji pokazuju na koji na¢in se on odnosio
spram prijedloga i sugestija svojih ucenika, ashaba. Vidje¢emo da
je prihvatao misljenja drugih i onda kada su protivrjecila njegovim
stavovima, ako je bila prinesena vjerodostojna argumentacija. Ovo
je bio slucaj sa Habbab ibn el-Munzirom ("Iznio si dobar
prijedlog") u bici na Bedru i Selman el-Farisijem ("Ovo je varka
koju Arapi do sada nisu primjenjivali") u bici na Hendeku.
(Karadavi, 2005:66—67) Poslanik, s. a. v. s., iskazivao je
ravnopravnost u dijalogu ne samo prema svojim drugovima nego i
prema osobama koje su mu bile otvoreni neprijatelji. Naime,
dogadaj sa Utbe ibn Rebi'om ilustrira Poslanikovu, s. a. v. s.,
poslovi¢nu uctivost u tom pogledu. Nakon brojnih pogrda i
neumjesnih optuzbi, ne prekidajuci Ibn Rebi'u do zadnje njegove
rije¢i, Muhammed, s. a. v. s., prije nego Sto je poceo sa svojim
izlaganjem, uctivo ga je upitao: "Da li si zavrSio, Ebil-Velide?"
(Al-Bilali, 1998:40) Ovim pitanjem Poslanik, s. a. v. s., je svog
sagovornika postavio u ravnopravan poloZzaj.

Nerazumljivo komuniciranje

Jedan od zahtjeva uspjes$ne komunikacije ogleda se u jasno¢i
izreCenih poruka. '"NajceS¢e prepreke u komuniciranju su: (...)
nerazjasnjene pretpostavke, semanticka distorzija (dvosmislenost),
loSe izreCena poruka (...)" (Hadziahmetovi¢, Kulovi¢ i Brdarevic,
2009:427) Ukoliko naSe poruke ucenicima sadrze nejasne ili
nerazumljive dijelove, oni nece biti u stanju da ih dekodiraju i
automatski ¢e uslijediti zastoj u komunikaciji. Kao posljedica
takve situacije kod ucenika se javlja indiferentnost spram
nastavnih sadrzaja te emocionalno odsustvo. Posebno vjeroucitelji
moraju obratiti paznju na ovu stavku s obzirom na specifi¢nost
gradiva koje se izlaze. Nastavni sadrzaji treba da se uCenicima,
adekvatno uzrastu, prinose Sto je moguce viSe na bosanskom
jeziku kako bi se izbjeglo pojmovno opterecenje koriStenjem
arapske terminologije. Misljenja smo da, gdje god to nije
neophodno ili nadahnjujuce, nastavne sadrzaje islamske
vjeronauke ne treba izlagati koriste¢i se bilo turcizmima ili
arabizmima®. Kona¢no, i Kur'an je objavljen Arapima na &istom
arapskom jeziku. Allah Uzviseni kaze: "Elif-lam-ra. Ovo su ajeti
knjige, Kur’ana jasnog!" (Kur'an, 15:1) Razgovjetnost, preciznost,

* Ovakav pristup inklinira neophodnosti metodicke obuke vjerougitelja u tom
pogledu.

konciznost i takticnost bila je odlika govora Muhammeda, s. a. v.
s. Potvrdu tome nalazimo u predaji od AiSe, r. a., Poslanikove
supruge: "Nije Poslanik, s. a. v. s., neprekidno i brzo govorio
(brbljao) kao Sto to vi radite, veé je govorio razgovjetno, jasno,
rije¢ po rije¢, a onaj ko je sjedio sa njim zapamtio bi njegov
govor." (Ebu Gudde, 2003:27) Pojmovna jednozna¢nost bio je
specifikum komunikacijskog aspekta Poslanikove, s. a. v. s.,
misije.

Argumentacija

Bilo da se radi o izlaganju nastavnih sadrzaja ili
svakodnevnoj nastavnoj komunikaciji, nastavnik mora svoje
tvrdnje, stavove i ideje argumentirati. Proizvoljno tumacenje bilo
kakvih procesa, pojava, odnosa i sadrzaja potkopava integritet i
autoritet nastavnicke li¢nosti’. U tom smislu asni Kur'an je
postavio temelje naucne rasprave kada je objavljeno: "Ti reci:
'Dokaze svoje dajte ako je istina to Sto govorite!" (Kur'an, 2:111)
Ovu uputu vjeroucitelj ne smije nijednog momenta zanemariti,
budué¢i da islam svojim sadrzajima nerijetko zadire u razlidite
nau¢ne oblasti. Stoga, upuéenost u argumentaciju pojedinih
naucnih disciplina, ¢ijim nalazima se svakodnevno sluzi, zahtjev
je koji vjeroucitelj mora ispoStovati, ako Zeli ostaviti dojam
kompetentnosti kod svojih uc¢enika.

Monolog naspram dijaloga

Istrazivanja nastavnog procesa ukazuju na negativne
konsekvence po emocionalni integritet djeteta u nastavi koja je
prvenstveno  odredena  predavackom  metodom.  "Zbog
predominacije frontalnog rada i predavacke metode te preobimnog
gradiva, u nastavi se danas vrlo malo susrecu emocije. Dijete ne
osjeca da tu pripada.” (Suzié¢, 2002:145) lako i monolog predstavlja
vid interakcije, za uspjeSno odgojno djelovanje garancija je
uspostavljeno empatijsko komuniciranje na nivou dijaloga. "Na
tom stupnju komuniciranja ostvaruje se zapravo ideal ljudske
komunikacije, a to je dijalog." (Bratani¢, 1990:98) Vjerouciteljima
je poznato da je dijalog bila jedna od najistaknutijih metoda u
pedagoskom djelovanju Muhammeda, a.s. Narocito je ilustrativan

> U znanstvenim krugovima ovu konstataciju izlidno je posebno tumagiti i
rasvjetljavati.

primjer Poslanikovog, s. a. v. s., razgovora sa mladi¢em koji je od
njega trazio da mu dozvoli blud. (Ebu Gudde, 2003:104)
Cjelokupan dogadaj je protekao u formi dijaloga.

Pohvala

Pohvala ima motiviraju¢e dejstvo na ucenika. Dakako da
treba biti pravovremena i1 primjerena da bi imala adekvatan
pedagoski efekat. U suprotnom, ako se hvaljenjem "Zele posti¢i
odredeni rezultati kod u€enika koji nisu kongruentni sa njegovim
Zeljama 1 potrebama, onda ono moze izazvati dosta negativnih
efekata (ljutnja, bijes, odbijanje pohvala i sl.)." (Osmi¢, 2001:86)
Slatina (1998) smatra da ¢e pohvala biti pedagoska toliko koliko je
stavljena u funkciju saznajnog i moralnog razvoja ucenika. U
literaturi nailazimo na primjere koriStenja pohvale od strane
Muhammeda, s. a. v. s., s ciljem poticanja na izvrSavanje i
umnozavanje dobrih djela. Jedne prilike rekao je za Abdullaha ibn
Omera, r. a.: ""Divan li je Abdullah ¢ovjek, samo da jo§ nocu ustaje
i klanja!' Poslije toga on je spavao sasvim mali dio no¢i." (Ferid,
1999:117) Poslanikova, s. a. v. s., indirektna pohvala bila je
uzrokom inteziviranja Abdullahovog, r. a., bogosluzja.

Naravno da iznesena obiljezja komunikacije ne obuhvataju
sumu karakteristika bilo pozitivne ili negativne nastavne
komunikacije®. U ovom poglavlju iznesena su stanoviita
savremenih pedagoga i kur'ansko—hadiska ishodista razumijevanja
samo nekih karakteristika nastavne komunikacije. Ipak, Cini se
primjerenim ista¢i da je primjetna izrazita podudarnost
kompariranih linija uspje$ne komunikacije. Da i je to dovoljno da
bi se bezuvjetno konstatiralo postojanje pozitivnog emocionalnog
ambijenta u misiji Muhammeda, s. a. v. s.? Komunikacija i
emocionalna klima zavise, prije svega, od toga kako ih sami
sudionici dozivljavaju. Stavovi ucesnika o ambijentalnoj podlozi
nastavnog procesa vrijednosni su izraz kvaliteta emocionalnog
ozracja.

¢ Za podrobniji uvid u obiljeZja pozitivne ili negativne komunikacije i adekvatnih
kur'ansko-hadiskih paralela preporucujemo konsultirati i detaljnije analizirati
relevantnu literaturu, medu kojima i: Braj$a (1993), Osmi¢ (2001), Hilmi (2001),
Muhammed (2006), Tirmizi (-), Ebu Gudde (2003) i Kurdi¢ (2006).

